
Vatanga xizmat demak!

Ziyolilik faqat 
ilmlilik degani 

emas, o‘z faoliyati 
bilan boshqalarga 

ibrat bo‘lish 
hamdir

KUN
H IKMATI

O‘zbekiston Respublikasi Prezident-
ligiga “Adolat” sotsial-demokratik par-
tiyasidan ko‘rsatilgan nomzod – Max-
mudova Robaxon Anvarovnaning viloyatdagi ishonchli vakili 
Muzaffara Abdiyevaning saylovchilar bilan uchrashuvi Samar­
qand shahridagi kasbga o‘qitish monomarkazida tashkil etildi.

Keng jamoatchilik vakillari, partiya faollari, deputatlar hamda OAV 
vakillari ishtirok etgan muloqot avvalida ishonchli vakil nomzodning 
tarjimai holi bilan ishtirokchilarni tanishtirdi va saylovoldi dasturidan 
o‘rin olgan xalqchil va ustuvor g‘oyalarning maqsad va vazifalari, 
mazmun-mohiyati to‘g‘risida ma’lumot berdi.

Ishonchli vakil qayd etganidek, qonun asosida yashash har 
birimizning hayot tarzimizga aylanishi zarur. Buning uchun eng avva-
lo, Konstitutsiya va qonunlarning ustunligi ta’minlanishi shart. Kons
titutsion bilimlarimiz mustahkam bo‘lsa, jamiyatda sodir bo‘ladigan 
ko‘pgina muammolarning oldi olinadi.

Qonun ustuvorligini ta’minlashga qaratilgan nomzodning maqsad-
lari uchrashuv ishtirokchilari tomonidan qo‘llab-quvvatlandi.

Fikr va mulohazalarga boy bo‘llgan uchrashuv so‘ngida saylovchi-
lar savollariga ishonchli vakil tomonidan batafsil javoblar berildi.

ISHONCHLI VAKILLAR SAYLOVCHILAR HUZURIDA
Mamlakatimizda joriy yil 9-iyulda bo‘lib o‘tadigan preziden-

tlik saylov kompaniyasi qizg‘in davrga kirdi. Markaziy saylov 
komissiyasining tegishli qaroriga ko‘ra 7-iyundan ushbu muhim 
siyosiy tadbirning muhim bosiqchlaridan biri – Prezidentlikka 
nomzodlarning saylovoldi tashviqoti boshlandi.

Xususan, Xalq demokratik partiyasidan 
O‘zbekiston Respublikasi Prezidentligiga nomzod 
Ulug‘bek Inoyatovning ishonchli vakili Badriddin 
Nasriyev Jomboy tumani saylovchilari bilan uchrashdi.

Dastlab ishonchli vakil yig‘ilganlarni nomzodning tarjimai holi va 
dasturi bilan tanishtirdi. Dasturda kuchli ijtimoiy siyosat, arzon uy-joy va 
sifatli kommunal xizmatlar, kafolatli va sifatli tibbiy yordam ko‘rsatish, 
yoshlar uchun ta’lim kafolatlarini mustahkamlash, ijtimoiy yo‘naltirilgan 
bozor iqtisodiyoti, tovar va xizmatlarning ijtimoiy maqbulligi, ijtimoiy 
tenglikka asoslangan demokratiya, sud-huquq islohotlari, konstruktiv 
tashqi siyosatga oid 9 ta ustuvor yo‘nalish bo‘yicha aniq va manzilli 
taklif hamda tashabbuslar ilgari surilgani qayd etildi.

Uchrashuv qatnashchilari dasturga munosabatlarini bildirib, o‘zla
rini qiziqtirgan savollariga javob oldi.

Tadbirkorlar va ishbilarmonlar harakati — O‘zbekiston 
Liberal-demokratik partiyasidan O‘zbekiston Respub-
likasi Prezidentligiga nomzod Shavkat Mirziyoyevning 
ishonchli vakili Rustam Xolmurodov samarqandlik say-
lovchilar bilan uchrashdi.

Unda hudud faollari, mahalliy kengash deputatlari, keng ja-
moatchilik vakillari hamda OAV xodimlari ishtirok etdi.

Ishonchli vakil saylovchilarni nomzodning hayoti, mehnat faoliyati, besh-
ta ustuvor maqsadni qamrab olgan saylovoldi dasturi bilan tanishtirdi.

Xususan, Yangi O‘zbekistonning asosiy ustuni – bilim, ta’lim va 
tarbiya bo‘lishi uchun zarur sharoitlarni yaratish siyosatimizning eng 
ustuvor yo‘nalishlaridan biri bo‘lishini, 2030-yilga qadar maktab-
gacha ta’limga bo‘lgan ehtiyoj to‘liq qoplanib, qamrov 100 foizga 
yetkazilishi va bog‘chalarning moddiy-texnik bazasini rivojlantirishga 
katta e’tibor qaratilishini aytib o‘tdi.

2030-yilga qadar qo‘shimcha 2 mingta bog‘cha qurish choralari 
ko‘riladi. Ehtiyojmand oilalar farzandlari uchun bog‘cha, shu jum-
ladan, xususiy bog‘cha xarajatlari davlat tomonidan qoplab berish 
tartibi joriy etilishi e’tirof etildi.

Festival doirasidagi tadbirlarga faol yoshlar, ular-
ga yaqindan ko‘mak berayotgan mas’ullarni taqdir-
lash marosimi va taniqli san’atkorlar ishtirokidagi 
konsert dasturi yakun yasadi.

To‘lqin SIDDIQOV,
Islom BOBOQULOV (surat).

“Yangi O‘zbekiston yoshlari, birla-
shaylik!” shiori ostidagi festival kecha 
Qo‘shrabot tumanida davom etdi. Erta 
tongdan “Sog‘lom hayot uchun besh 
ming qadam” yurish marafoni bilan bosh-
langan tadbirlar sport musobaqalari, 
madaniy-ma’rifiy kechalar, mushoiralar 
va turli tanlovlarga ulanib ketdi.

Festival qo‘shrabotlik yoshlardan biri Bastam 
Abdug‘aniyev uchun unutilmas onlarni hadya etdi. 
Tumanning Mustaqillik mahallasida qurilgan ko‘p 
qavatli uyning ikki xonali kvartiralaridan biri unga 
sovg‘a qilindi.

- Onamning qaramog‘idan mahrum bo‘lganman, 
- deydi u. – Otam olamdan o‘tgan. Qiynalib yurgan-
dim. Yoshlar kuni oldidan kutilmaganda menga yangi 
xonadon sovg‘a qilindi. Juda ham minnatdorman. 
Yashash uchun barcha sharoitlari mavjud bu uyda 
oila qurib, orzu-umidlarimga erishaman. 

Viloyat hokimligida yangi inves-
titsion loyihalarni hayotga tatbiq 
etish va eksportni qo‘llab-quvvat-
lash borasidagi ishlar muhokama 
etildi.

Ta’kidlandiki, mamlakatimiz-
da qulay biznes muhitini yara
tish borasidagi ishlar natijasida 
so‘nggi yillarda har bir tuman va 
shaharga to‘g‘ridan-to‘g‘ri xorijiy 
investitsiyalar kirib keldi.

Eksportyor korxonalar soni 
ko‘paydi. Eksport qilinayotgan 
mahsulot turlari bir baravarga 
ko‘payib, salkam 3 mingtaga yet-
di. Bugungi kunda viloyatimizning 

eksport geografiyasi 160 dan 
ortiq mamlakatni tashkil etmoqda. 
Tayyor mahsulot eksporti ikki 
baravarga ko‘payib, tovarlar eks
portidagi ulushi 60 foizga yaqin-
lashdi.

Yig‘ilishda viloyat hokimi o‘rin-
bosarlari, tuman va shahar hokim-
lari hamda mutasaddilar bu borada 
amalga oshirayotgan ishlari yuzasi-
dan hisobot berishdi. 

Har bir hisobot atroflicha 
muhokama etilib, yo‘l qo‘yilgan 
xato va kamchiliklar ko‘rsatib o‘til-
di. Loyihalarni amalga oshirishda 
yuzaga kelayotgan muammolarni 

tezkor bartaraf etish bo‘yicha 
tarmoq mutasaddilariga aniq vazi-
falar belgilab berildi. 

Viloyat hokimi Erkinjon Turdi-
mov ayni paytdagi natijalar yetarli 
emasligi, bundan ikki-uch karra 
ko‘proq harakat qilish zarurligini 
ta’kidladi. Shuningdek, loyihalarni 
amalga oshirayotgan tadbirkor-
larga muammo yuzaga kelganda 
to‘g‘ridan-to‘g‘ri viloyat hokimiga 
murojaat qilishlari mumkinligini 
hamda hokimlik ularga ko‘makchi 
bo‘lishini bildirdi.

Yig‘ilish yakunida ishga tusha
digan loyihalar ijrosini hududlar 
va komplekslar kesimida haftalik 
nazorat qilib, muammolarga ye-
chim topish zarurligi, tashqi bo-
zorlarni tahlil qilib, yangi bozorlarni 
o‘zlashtirish bo‘yicha mutasaddilar-
ga ko‘rsatmalar berildi.

Gazetamizning bugungi sonida saylovoldi tash-
viqoti doirasida O‘zbekiston Xalq demokratik par-
tiyasidan O‘zbekiston Respublikasi Prezidentligiga 
nomzod Ulug’bek Inoyatov hamda Tadbirkorlar 
va ishbilarmonlar harakati — O‘zbekiston Liberal-
demokratik partiyasidan O‘zbekiston Respublikasi 
Prezidentligiga nomzod Shavkat Mirziyoyevning 
Saylovoldi dasturlaridan o‘rin olgan mamlakat 
taraqqiyoti va boshqa ustuvor yo‘nalishlar bo‘yicha 
tashabbuslariga oid maqolalar chop etilyapti.

Mazkur maqolalar O‘zbekiston Respublikasi 
Prezidentligiga nomzodlarga saylovoldi tashviqoti 
uchun ajratilgan bepul nashr maydoni doirasida 
e’lon qilinmoqda.

2-3-betlarga qarang.

Samarqandda O‘zbekiston tarixida ilk 
bor “Paratriatlon bo‘yicha Samarqand 
– 2023 Osiyo chempionati” o‘tkazildi. 

Unda 80 nafar ishtirokchi  750 metr masofaga 
suzish, 20 kilometr velosipedda harakatlanish, 5 
kilometrga yugurish bahslarida qatnashdi. 

- Xalqaro musobaqada yigirmaga yaqin davlat-
dan 300 nafardan ortiq sportchi ishtirok etmoqda, 
- deydi viloyat yoshlar siyosati va sport boshqarmasi 
boshlig‘i Shuhrat Ro‘ziyev. - Mazkur chemponat 

sentabr oyida o‘tkaziladigan jahon kubogi oldidan 
tayyorgarlik vazifasini o‘taydi. Shuningdek, ushbu 
musobaqa sportchilarga xalqaro reyting ochkolari 
berish bilan birga, viloyatimizda turizmni rivojlanti
rishga xizmat qiladi.

Chempionat 9 toifada o‘tkazildi va har bir toifa 
bo‘yicha g‘oliblar taqdirlandi. Musobaqada 6 nafar 
paratriatlonchi yurtimiz sharafini himoya qildi. 

-  Paratriatlonda birinchi marta ishtirok etdim, 
- deydi O‘zbekiston terma jamoasi a’zosi Saidak-
bar G‘oziyev.- Shu paytgacha suzish sporti bilan 
shug‘ullanib kelardim. Yurtimizda o‘tkazilgan ilk 
Osiyo chempionatida PTS-2 toifasi bo‘yicha g‘olib-
likni qo‘lga kiritdim. Endi ushbu sport turi bilan pro-
fessional darajada shug‘ullanib, bundan-da yuksak 
natijalarga erishmoqchiman. 

Bugun, 10-iyun kuni “Samarqand – 2023 Osiyo 
triatlon kubogi” bo‘lib o‘tadi. Unda dunyoning 50 
nafar ayol va 50 nafar erkak eng yaxshi sportchilari 
ishtirok etadi. Elita sportchilari olimpiya masofasi-
da 1500 metrga suzish, 40 kilometr velosipedda 
harakatlanish, 10 kilometr yugurish bo‘yicha bel-
lashadi. Shu kuni Osiyo kubogi doirasida Markaziy 
Osiyo sportchilari o‘rtasida (CATA – Central Asia 
Triathlon Association) alohida musobaqa va taqdir-
lash marosimi ham bo‘lib o‘tadi.

11-iyun kuni esa “Samarqand – 2023, triatlon 
bo‘yicha O‘zbekiston chempionati” bo‘lib o‘tadi. 
Unda standart va super sprint masofalarida eli-
ta, U23, 15-17 yoshlilar va 16-19 yoshli o‘smirlar 
o‘rtasida triatlon bo‘yicha milliy va yoshlar terma 
jamoasiga saralash o‘tkaziladi.

Fazliddin RO‘ZIBOYEV.

Yoshlar kuni 
oldidan Bastam 
uyli bo‘ldi

Matonatlilar bahsida Osiyo chempionlari aniqlandi

EKSPORTCHILAR QO‘LLAB-QUVVATLANADI

Joriy yilda viloyatimizda umumiy qiymati 2 milliard 
AQSh dollaridan ko‘proq bo‘lgan 500 dan ortiq yangi 
loyihani amalga oshirish belgilangan. Bu maqsad-
ga asosan, to‘g‘ridan-to‘g‘ri xorijiy investitsiyalarni 
o‘zlashtirish orqali erishish rejalashtirilgan. 

Uchrashuvda mahalliy Kengashlar deputatlari, 
ekolog olimlar, mahalla faollari, ta’lim, tibbiyot soha-
si vakillari, yoshlar, partiya faollari hamda ommaviy 
axborot vositalari vakillari ishtirok etdi.

O‘zbekiston Respublikasi Prezidentligiga nomzod 
A.Hamzayev o‘z saylovoldi dasturining asosiy yo‘nalishlari 
bilan saylovchilarni tanishtirdi.

Xususan, O‘zbekiston Ekologik partiyasi o‘z oldiga 
qo‘ygan ulkan maqsad va vazifalardan kelib chiqib, 
muddatidan oldin o‘tkazilishi belgilangan prezident-
lik saylovida “Yashil taraqqiyot uchun!” shiori ostida 
ishtirok etishga qaror qilganini ta’kidladi.

Nomzodning saylovoldi dasturida mamlakatimizda 
iqtisodiyotni isloh qilishga qaratilgan bir qator muhim 
tashabbuslar ilgari surilmoqda. Jumladan, “Yashil 
viza” dasturini joriy etish, tarmoqlar va hududlarning 
“yashil iqtisodiyotga o‘tish indeksi”ni ishlab chiqish, yuk 
tashishni yirik mashinalardan temir yo‘llarga o‘zgarti
rishga qaratilgan choralar alohida e’tirof etildi.

Ijtimoiy sohada davlat stomatologik klinikalarini rivoj
lantirish, shaharlar bosh rejalarini tuzishda kamida 30 
foizli yashil maydonlar yaratish talabini mustahkamlash, 
shaharsozlik faoliyatida jamoatchilik nazoratini kuchay-
tirish, normativ hujjatlarni qabul qilishda atrof-muhitga 
ta’sirini baholash tizimini joriy etish kabi e’tiborga molik 
tashabbuslar ilgari surildi.

Shuningdek, nomzod saylovoldi dasturida aholining 
qulay atrof-muhitga ega bo‘lish huquqini ta’minlashga 
qaratilgan davlat siyosatini amalga oshirishda quyidagi-
larga e’tibor qaratishini aytib o‘tdi:

Davlat ekologik siyosatining ustuvor yo‘nalishlarini 
belgilashga qaratilgan “Barqaror ekologik rivojlanish 
Strategiyasi” ishlab chiqiladi.

Yana bir muhim masala: ekologiya sohasidagi 
tarqoq qonunchilik hujjatlarini kodifikatsiya qilish orqali 
tabiiy resurslardan oqilona foydalanish tartibi va talab-
lari yagona sohaviy kodekslar – Ekologiya kodeksi, Suv 
kodeksi, O‘rmon kodeksida mustahkamlanadi.

Bugun butun dunyo ekologik muammolar girdobida 
qolayotganini har birimiz yaxshi anglab turibmiz. Say-
lovchilar ham prezidentlikka nomzodning saylovoldi 
dasturidagi ana shu masala bo‘yicha takliflariga e’tibor 
qaratib, nomzodning saylovoldi dasturini qo‘llab-quv-
vatlashga tayyor ekanliklarini bildirib o‘tishdi. 

Uchrashuv qizg‘in fikrlar, taklif, muhokamalarga boy 
bo‘ldi.

O‘z muxbirimiz.

YASHIL 
TARAQQIYOT 
UCHUN!

Saylov – 2023

O‘zbekiston Ekologik partiyasidan 
O‘zbekiston Respublikasi Prezidentligi-
ga nomzod Abdushukur Xudoyqulovich 
Hamzayev samarqandlik saylovchilar bilan 
uchrashdi. 

O‘zbekiston Xalq demokratik partiyasining dasturiy 
maqsadi – ijtimoiy davlat konsepsiyasi. Shu bois ham 
nomzodning dasturida yangi tahrirdagi O‘zbekiston 
Respublikasining Konstitutsiyasida belgilangan ijtimoiy 
davlat maqomidan kelib chiqib, davlatning ijtimoiy maj
buriyatlarini samarali amalga oshirish mexanizmlarini 
mustahkamlash hamda demokratik ijtimoiy davlatni 
barpo etishga alohida e’tibor qaratilgan.

Ma’lumki, ijtimoiy siyosat har bir davlat rivojlanishi  
va boshqaruvining, ta’bir joiz bo‘lsa, tayanch ustunidir. 
Jamiyatdagi turli shaxslar va turli guruhlar o‘rtasidagi 
tenglikni tartibga solishda, ijtimoiy adolat va ijtimoiy mu-
vozanatni ta’minlashda uning o‘rni beqiyos. Tadqiqotchi 
olimlar ijtimoiy siyosatni tarixiy fenomen sifatida XX 
asrning ikkinchi yarmida qaror topgan, degan qarashni 
ilgari sursalar-da, olis moziy insoniyat tamaddunida ijti-
moiy tengsizlik va ijtimoiy ziddiyatlarni bartaraf etishda 
iqtisodiy, huquqiy va boshqa ta’sir mexanizmlarini amal-
da qo‘llagan davlatlar safi oz bo‘lmaganini ko‘rsatadi. 

Ijtimoiy davlat barpo etishni o‘zining eng oliy maqsadi 
deb bilgan O‘zbekiston Xalq demokratik partiyasining 
mamlakat prezidentligiga nomzodi tomonidan ilgari su-
rilayotgan dastur aynan shu haqiqat asosiga qurilgan. 

Mohiyatan turli ijtimoiy guruhlar va shaxslarning 
iqtisodiy holati, ular o‘rtasidagi daromadlar, iste’mol 
ko‘rsatkichi, mehnat sharoitlari, sog‘liqni saqlash va 
boshqalar bo‘yicha farqlarni aniqlab, tengsizlik sababla-
rini o‘rgangan holda mavjud ijtimoiy tafovutlarni bartaraf 
etishning uzil-kesil chora-tadbirlarini taklif qilayotgan 
ushbu dastur “Davlat aholi manfaatlarini to‘laqonli 
ta’minlash maqsadida kuchli ijtimoiy siyosat yu-
ritishi lozim”, degan pozitsiyani tutgan holda qator 
aniq va puxta g‘oya va tashabbuslarni qamrab olgan.

Ma’lumki, mamlakatimizda xususiy sektor rolini 
yanada oshirish yo‘lidagi islohotlar salohiyatli mulk-
dorlar safining tobora kengayishiga zamin yaratmoqda. 
Ular elu yurt ravnaqini jadallashtiruvchi kuch sifatida 
maydonga chiqmoqdalar. Bu yaxshi, albatta. Shu bilan 
birga, davlat va jamiyat ko‘magining u yoki bu shakl-
lariga ehtiyojmand qatlam vakillari ham bor. Keksalar, 
nogironlar, boquvchisini yo‘qotganlar, ishsizlar, bolalar 
hamda boshqa ijtimoiy himoyaga muhtoj fuqarolar 
mavjudligi e’tibordan chetda qolmasligi lozim. 

Mustaqil taraqqiyot yo‘lidan dadil odimlayotgan 
O‘zbekiston ijtimoiy davlat sifatida namoyon bo‘lishi 
tabiiy. Jumladan, buning huquqiy negizini O‘zbekis-
ton Respublikasi yangi tahrirdagi Konstitutsiyasining 
1-moddasida belgilangan asosiy qoidalar tashkil etadi. 
Yuqorida keltirilgan dasturda kuchli ijtimoiy siyosat yu-
ritishda, avvalambor, aholining ehtiyojmand qatlamlari 
yashash sharoitlarini yanada yaxshilash kerakligi bayon 
etilgani sababi ham shunda.

To‘g‘ri, o‘tgan yillar davomida davlatimiz bu oson 
bo‘lmagan vazifani ma’lum darajada uddalab kelmoq-
da. Ta’lim, tibbiy xizmat ko‘rsatish, ijtimoiy qatlam 
vakillarini moddiy-ma’naviy qo‘llab-quvvatlash so-
halarida hattoki ko‘pgina davlatlarga ibrat bo‘lgulik 
tajriba shakllandi. 

Biroq har bir insonning baxtli va farovon yashashga 
haqi bo‘lganidek, ehtiyojmand fuqarolarning munosib 
hayot kechirishi uchun bugungi davr davlatimiz oldi
ga yangidan-yangi vazifalar qo‘ymoqda. Ayniqsa, 
o‘tgan yillar davomida sodir bo‘lgan global pan-
demiya va uning oqibatlari jamiyatda barqaror 
kayfiyat bo‘lishi uchun izchil ijtimoiy islohotlar 
nechog‘lik muhimligini ko‘rsatdi. 

Ehtiyojmand qatlam vakillarining turmush darajasini 
ko‘tarish haqida so‘z borar ekan, bunda eng ilg‘or xo-
rijiy tajribalar asosida kambag‘allik chegarasini qayta 
ko‘rib chiqish hamda undan past daromad oluvchi fuqa-
rolarga amaliy ko‘maklashish chora-tadbirlarini yangi 
bosqichga olib chiqish talab etiladi. Dasturda buning 
mantiqiy davomi sifatida har bir insonning birlamchi 
hayotiy ehtiyojlariga yetadigan eng kam iste’mol xara-
jatlarini qonun darajasida belgilash, ushbu maqsadda 
“Eng kam iste’mol xarajatlarini belgilash tartibi 
to‘g‘risida”gi Qonun loyihasini ishlab chiqish ma-
salasi ham e’tibordan chetda qolmagan. 

Chunki har yili mamlakatimizda minimal iste’mol 
xarajatlari qiymati va kambag‘allik chegarasi inflyatsiya 

darajasidan kelib chiqib e’lon qilinayotganiga qaramay, 
bu borada ma’lum bir huquqiy bo‘shliqlar yuzaga kel-
ganligi sir emas. Ayni yo‘nalishda xalqaro standartlarga 
mos, takomillashgan tashkiliy-huquqiy mexanizmni 
shakllantirish hamda jamiyatimizda yuzaga keladigan 
bu boradagi muhim savollarning huquqiy jihatdan ye-
chimini topish vaqti kelgan.

Har yili yuzlab emas, balki yuz minglab ishga layo-
qatli yigit-qizlar kirib kelayotgan mehnat bozorini tartib-
ga solish, fuqarolarni ishsizlikdan himoya qilish va shu 
orqali kambag‘allikni qisqartirish, oilalar, bolalar, ayollar, 
qariyalar hamda nogironligi bo‘lgan shaxslarga har taraf
lama g‘amxo‘rlik qilish kuchli ijtimoiy siyosat yuritishda 
navbatdagi dolzarb vazifa sifatida keltiriladi dasturda.

Bunda, ayniqsa, yurtimiz aholisining yarmidan 
ko‘prog‘ini tashkil etadigan yoshlarning kasb-hunar 
tanlashi, bepul ta’lim olishi, o‘quv muassasalarini tu-
gatgandan so‘ng ishga joylashish kafolatlarini mus-
tahkamlash, ish bilan ta’minlanmagan fuqarolarni, xu-
susan, ishsiz ayollar sonini kamaytirish, fuqarolarning 
kambag‘allik holatiga tushib qolishining oldini olish 
yoki kambag‘allik toifasiga kirgan fuqarolarni undan 
chiqarish bo‘yicha davlat tomonidan tegishli choralarni 
ko‘rish  ayni muddaodir.

Ta’kidlash kerakki, bugun jamiyatimiz hayotida 
uchrayotgan aksariyat muammolar, yoshlar, xotin-
qizlar tomonidan sodir etilayotgan huquqbuzarliklar 
ortida ko‘pincha ishsizlik bilan bog‘liq masalalar turadi. 
Shu sababdan bu borada yanada samarali yechimlarni 
amaliyotga tatbiq etishga qaratilgan chora-tadbirlarni 
ishlab chiqish lozim.

Dasturda kam ta’minlangan, lekin boqimandalik 
kayfiyatida yurgan fuqarolarni jamiyatimizning faol 
ishtirokchisiga aylantirish masalasi ham alohida 
ko‘rsatilgan. Bu nima degani? Nahotki odamlarimiz 
orasida hamon boqimandalik kayfiyati kuzatilayotgan 
bo‘lsa?

Xalqimizning omilkorlik, mehnatsevarlik fazilatlari
ga aslo daxl qilmagan holda, bilagida kuchi bor-u, 
eshigi og‘zida qarovsiz yotgan o‘n sotix yerga bitta 
nihol qadashni istamaydiganlar ham uchrab turishini 
yashirmaylik. Qo‘pol qilib aytganda, “Bersang – yey-
man, ursang – o‘laman” qabilida davlat tomonidan 
beriladigan yordam ilinjida kun o‘tkazish kayfiyatida 
yashayotganlar oramizda topiladi. Xo‘sh, bunday sha-
roitda bu toifa insonlarning hayotiy qarashlarini, maq
sadlarini o‘zgartirish, ijtimoiy faollikni uyg‘otish davlat 
va jamiyat uchun koni foyda-ku! Qolaversa, qo‘l bilan 
berganga qush to‘ymas, deydilar.

Shu bilan birga, jamiyatda shunday qatlam vakillari 
borki, ularni qashshoqlikdan himoyalash, konstitutsi-
yaviy huquqlarini ro‘yobga chiqarishi uchun davlat 
tomonidan zarur yordamlar ko‘rsatilishi shart va bu 
ijtimoiy adolat tamoyiliga xizmat qiladi. Ular pensiya va 
nafaqa oluvchilardir.

Mamlakatimizda 60 va undan katta yoshdagi fuqaro-
lar soni yildan-yilga oshib borayotganligini inobatga olib, 
XDP nomzodi dasturida pensiya hamda ijtimoiy na-
faqalarning insonning hayotiy ehtiyojlarini to‘laqonli 
qondirishiga erishish maqsadini ustuvor qilib kelt-
irgani e’tirofga loyiq yana bir jihatdir.

Dasturga muvofiq, er yoki xotini vafot etganida va 
vafot etgan shaxs ko‘proq pensiya olgan taqdirda, ush-
bu pensiyani uning hayot bo‘lgan turmush o‘rtog‘iga 
o‘tkazib berish (pensiyani almashtirish) tartibi joriy 
etilishini ijtimoiy adolat mezonlariga uyg‘un tashabbus 
sifatida baholash mumkin.

Ehtiyojmand shaxslarga ajratilayotgan moddiy-ij-
timoiy yordam mablag‘lari manzilli va maqsadli yetib 
borishi ustidan jamoatchilik nazoratini kuchaytirishga 
urg‘u berilishi esa mazkur sohada qonun talablariga 
so‘zsiz rioya etilishini, shaffoflikni ta’minlashda davlat 
bilan bir qatorda jamoatchilik institutlari ham birdek 
mas’ul ekanini anglatadi.

Har qanday davlat taraqqiyoti, undagi ijtimoiy-ma’naviy 
muhit yana bir ehtiyojmand qatlam – nogironligi bor 
shaxslarga nisbatan munosabat orqali ham aniqlanadi. 
Afsuski, jamiyatimizda hamon shunday stereotiplar borki, 
turli sabablarga ko‘ra imkoniyati cheklangan insonlarga 
ijtimoiy-iqtisodiy va siyosiy hayotda faollik ko‘rsatishiga 

ko‘p ham imkon berilavermaydi.
Ularning ta’lim olish, tibbiy xizmatdan foydalanish, 

mehnat qilish huquqlarini ta’minlashda ayrim o‘zini 
oqlamagan tartib-me’yorlardan voz kechilganicha 
yo‘q. Bu toifa insonlarga e’tibor birgina binolarda lift 
yoki pandus o‘rnatish, oylik nafaqasini berish bilangi-
na chegaralanmaydi. Hozirgi zamon barcha fuqaro-
lar, shu jumladan, nogironligi bor shaxslar uchun o‘z 
haq-huquqlaridan foydalanishda teng imkoniyatlarni  
beradigan inklyuziv jamiyatni yaratishni, davlatdan bar-
cha dasturlarda nogironlarning ehtiyojlarini hisobga 
olish va ularning hayotning barcha jabhasida ishtirok 
etishini kafolatlash majburiyatini talab etmoqda.

Dasturda mazkur yo‘nalishda milliy qonunchilikni 
BMTning Nogironlar huquqlari bo‘yicha konvensiyaning 
tamoyillari va me’yorlariga muvofiqlashtirish; nogironligi 
bo‘lgan shaxslarga oid xalqaro me’yorlar va standart
larni milliy Qonunchilikka implementatsiya qilish; mam-
lakatimizda BMTning Nogironlarga nisbatan umumjahon 
harakatlar dasturini amalga oshirish bo‘yicha zaruriy 
choralar ko‘rish vazifalari o‘z ifodasini topgan. Bularning 
bari pirovardida nogironligi bor insonlarning turmush 
sifatini yaxshilashda xalqaro ilg‘or tajribalarni amaliyotga 
tatbiq etishga keng yo‘l ochadi.

Fuqarolari uchun farovon hayot yaratishni, barqaror 
rivojlanish yo‘lini tanlagan davlat borki, bu chaqiriqlar-
ga e’tiborsiz qolmaydi. O‘zbekiston ham inchunun. 
XDPdan O‘zbekiston Prezidentligiga nomzod U.Inoya-
tovning dasturi kuchli ijtimoiy siyosat yuritish g‘oyasi 
bilan sug‘orilgani uning tom ma’noda insonparvarlik va 
taraqqiyot tamoyillariga uyg‘unligini ko‘rsatadi.

Uy-joy siyosatida ijtimoiy adolat mezonlari ustu-
vor bo‘lmog‘i kerak. Har bir insonning farovon va 
xotirjam yashashida ilm olish, kasb-hunar egallash, 
ishsizlikdan himoyalanish kabi haq-huquqlari qatorida 
uy-joy bilan ta’minlanishi ham muhim o‘rin tutadi. Ayniq-
sa, xalqimiz uyli-joyli bo‘lishni munosib hayot kechi
rishning asosiy shartlaridan deb biladi. “Uyi borning o‘yi 
bo‘lmaydi”, “Uy – Vatan ichra vatan”, “O‘z uyim – o‘lan 
to‘shagim” singari maqollaru naqllar jamiyatimizga shu 
qadar singib ketganki, hali murg‘ak o‘g‘liga ezgu niyat 
bilan imorat solish uchun terak ekishdek odatlarimiz, 
zamonlar o‘zgarsa-da, unutilgani yo‘q. Chindan ham 
insonning hayotiy ehtiyojlari, avvalo, muqim va qulay 
boshpanaga ega bo‘lishdan boshlanadi. Axir uying 
bo‘lsa, ko‘ngling tinch, turmushing halovatli, ro‘zg‘oring 
but bo‘ladi. Darvoqe, yangi tahrirdagi Konstitutsiya
mizda ham har kimning uy-joyli bo‘lish huquqi qat’iy 
belgilab qo‘yildi (47-modda).

Shu munosabat bilan ijtimoiy himoyaga muhtoj 
qatlam vakillarini, jumladan, nogironligi bo‘lgan shaxs
lar, ehtiyojmand va yosh oilalar, alohida yordamga 
muhtoj xotin-qizlarni uy-joy bilan ta’minlash, ularga 
subsidiyalar berish, imtiyozli va uzoq muddatli ipoteka 
kreditlar ajratish qamrovini oshirishimiz hamda ular-
ni shu yo‘l orqali ijtimoiy qo‘llab-quvvatlash sur’atini 
yanada kengaytirishimiz lozim.

Xalq demokratik partiyasining O‘zbekiston Prezident
ligiga nomzodi dasturida bu savolga javoban mazkur 
yo‘nalishda amalga oshirilayotgan ishlar qamrovini 
bugungi kun nuqtai nazaridan kelib chiqqan holda yana-
da yuqori darajaga ko‘tarish zarurati mavjudligi qayd 
etiladi. “Biz kambag‘allarga, jumladan, nogironligi 
bo‘lgan shaxslar, nogiron farzandlarni tarbiya-
layotgan ota-onalar, og‘ir ijtimoiy ahvolga tushgan 
ayollar uchun arzon uy-joylar qurilishini yanada 
kengaytirish tarafdorimiz”, deyiladi unda. Va mazkur 
masalaning yechimi sifatida bir qator vazifalar keltirila-
di. Yangi tahrirda qabul qilingan Konstitutsiyamizning  
57-moddasida belgilanganidek “mehnatga layoqatsiz 
va yolg‘iz keksalar, nogironligi bo‘lgan shaxslar hamda 
aholining ijtimoiy jihatdan ehtiyojmand boshqa toifalari
ning huquqlari davlat himoyasida ekanligi” dasturimizda 
ko‘rsatilgan vazifalarning huquqiy asosi hisoblanadi.

Mamlakatimizda zamonaviy innovatsion texnologi-
yalar asosida qurilish materiallari va konstruksiyalar 
ishlab chiqarishni rag‘batlantirish shular sirasidandir.

Ta’kidlash lozimki, bozor munosabatlari sharoitida 
mahalliy qurilish materiallari narxi va sifati hamon bahs
talab ekani tabiiy. Shuning uchun yangi qurilayotgan 

uy-joylar tannarxi borasida ijtimoiy ko‘makka muhtoj 
qatlam vakillari uchun ham malol kelmaydigan daraja-
da sharoitlarni yaratish choralarini ishlab chiqish, turli 
yoshdagi odamlarning ehtiyojlarini inobatga olgan holda 
ularga barcha qulayliklarni yaratish zarurati mavjud. De-
mak, ushbu maqsadlarga erishish yo‘lida xalqaro ilg‘or 
tajribalar asosida qurilish materiallari va konstruksiyalar 
ishlab chiqarishda innovatsion yondashuvlarni jamiyat-
ga tatbiq qilish hamda bu jarayon davlat tomonidan 
rag‘batlantirilishi orqali erishish mumkin.

Dasturdagi kam ta’minlangan aholi uchun arzon uy-
joy qurishga imtiyozli ipoteka krediti berish amaliyotini 
yanada kengaytirish va qonun darajasida tartibga solish, 
“Uy-joy qurilishini davlat tomonidan qo‘llab-quvvat-
lash to‘g‘risida”gi Qonunni qabul qilish tashabbuslarini 
ham bugun jamiyatimizda ushbu jabhadagi muammolarn-
ing xalqchil yechimi bo‘la oladi, deyish mumkin.

Uy-joy qurilishi 2020-yildan e’tiboran nodavlat sektor 
qo‘liga o‘tgani aholining bu boradagi ehtiyojini to‘la 
qondirishga, sohada raqobat muhitini yuzaga keltirishga 
xizmat qilmoqda. Lekin turarjoylar barpo etishda aholi 
mablag‘larini jalb qilgan ayrim tadbirkorlik subyektlari 
tomonidan shartnoma shartlarini o‘z vaqtida va sifatli 
bajarmaslik holatlari yuz berayotgani taassufli.

Yangi qurilayotgan ko‘p qavatli turarjoydagi xonadon 
uchun boshlang‘ich badal pulini to‘lab, bu uy bitishini 
bir necha yillardan beri kutayotgan, o‘zi esa ijarada ya-
shayotgan oilalar uchrab turibdi. Mana shunday qonun-
buzilishlarni bartaraf etish uchun turarjoylarni qurishda 
jalb qilingan aholi mablag‘larini himoyalash kafolatlari 
tizimini yaratish, buning uchun esa “Ko‘p kvartirali 
uylar va boshqa ko‘chmas mulk obyektlarini ulush 
qo‘shgan holda qurishda ishtirok etish to‘g‘risida”-
gi Qonunni amaliyotga kiritish hayotiy zaruratga aylandi.

Ma’lumki, bu yilgi qish faslining nisbatan ayozli kel-
gani, bahor mavsumi ilk pallasidagi seryog‘in kunlar, yoz 
faslining yildan-yilga jazirama bo‘lib borayotgani joylarda 
kommunikatsiya tizimidagi va kommunal xizmatlarda-
gi kamchiliklarni ro‘yi rost ko‘rsatib bermoqda. Shunisi 
aniqki, bugun fuqarolar sifatli kommunal xizmatlardan 
foydalanishlari uchun davlat tomonidan qo‘shimcha 
aniq va zarur amaliy chora-tadbirlarni kutmoqda.

XDP nomzodi dasturida masalaning bu jihatiga ham 
to‘xtalib o‘tilgani, aholini arzon elektr energiya, issiqlik 
va issiq suv tizimi bilan ta’minlash bo‘yicha hududiy 
investitsiya dasturlarini davlat-xususiy sheriklik tartibida 
amalga oshirish, kommunal xizmatlar tariflari ustidan 
jamoatchilik nazoratini kuchaytirish vazifalari bel-
gilangani maqsadga muvofiqdir.

Yana bir muhim masala. Yurtimiz hududlarida – 
asosan poytaxt tumanlarida – bunyodkorlik ishlarini 
olib borishda noqonuniy qurilishlar ham uchrayotganini 
yashirishning hojati yo‘q. Tadbirkorning qaysidir yo‘llar 
bilan qonunan ruxsat etilmagan obyekt (ko‘pincha ko‘p 
qavatli uy-joylar)ni qurishga urinishi va ba’zi hollarda 
buning uddasidan chiqishi alaloqibat texnik va ma’nan 
eskirgan kommunal tizimlarga ortiqcha bosimni pay-
do qilyapti, ko‘p yillik daraxtlarni kesib tashlab, atrof 
muhitga jiddiy zarar yetkazyapti. 

Xullas, bugun odamlarimizni ranjitayotgan bunday 
o‘zboshimchaliklarning oldini olishda davlat bilan bir 
qatorda jamoatchilik nazorati instituti ham ishlashi shart. 
Shuni inobatga olgan holda, dasturda turli noqonuniy 
qurilishlarni to‘xtatishda jamoatchilik nazoratini kuchay-
tirish maqbul chora sifatida keltiriladi. Shaharlarimizda, 
aholi yashash punktlarida yashil hududlarni, istirohat 
bog‘larini, bolalar o‘yin maydonlarini kengaytirish, nogi-
ronligi bo‘lgan shaxslarning dam olish sharoitlarini yax-
shilash hamda shaharsozlik loyihalarini amalga oshirish 
yo‘lida qonun normalari talablariga asoslangan holda 
inson omilini birinchi planga qo‘yish asosiy vazifamiz 
hisoblanadi. Aslida ijtimoiy adolat zamirida ham in-
sonlarni rozi qilish, ko‘makka muhtoj qalblarga umid 
va ishonch berishdek ezgu niyat mujassam. 

O‘zbekiston Respublikasi Prezidentligiga Xalq 
demokratik partiyasidan nomzod Ulug‘bek Inoya-
tovni qo‘llab-quvvatlang!

Dilbar MAMADJANOVA, 
Oliy Majlis Qonunchilik palatasidagi 

O‘zXDP fraksiyasi a’zosi.

XALQ DEMOKRATIK PARTIYASIDAN O‘ZBEKISTON 
RESPUBLIKASI PREZIDENTLIGIGA NOMZOD DASTURIDA 

IJTIMOIY DAVLAT KONSEPSIYASI
Joriy yil 5-iyun sanasida Markaziy say-

lov komissiyasi O‘zbekiston Xalq demokratik 
partiyasidan Ulug‘bek Ilyasovich Inoyatovni 

O‘zbekiston Respublikasi Prezidentligiga ko‘rsa-
tilgan nomzod sifatida ro‘yxatga oldi.

O‘zbekiston Xalq demokratik partiyasidan 
O‘zbekiston Respublikasi Prezidentligiga ko‘rsa-

tilgan nomzodning dasturi shu yil 29-may sanasida 
bo‘lib o‘tgan O‘zbekiston Xalq demokratik partiyasi-

ning XIII qurultoyida bir ovozdan ma’qullangan edi.
Mazkur dasturda kuchli ijtimoiy siyosat, arzon 

uy-joy va sifatli kommunal xizmatlar, kafolatli va sifatli tibbiy yordam ko‘rsatish, yoshlar uchun 
ta’lim kafolatlarini mustahkamlash, ijtimoiy yo‘naltirilgan bozor iqtisodiyoti, tovar va xizmatlar­
ning ijtimoiy maqbulligi, ijtimoiy tenglikka asoslangan demokratiya, sud-huquq islohotlari, 
konstruktiv tashqi siyosatga oid 9 ta ustuvor yo‘nalish bo‘yicha aniq va manzilli taklif hamda 
tashabbuslar ilgari surilgan.

O‘ZBEKISTON XALQ DEMOKRATIK PARTIYASIDAN O‘ZBEKISTON RESPUBLIKASI 
PREZIDENTLIGIGA NOMZOD ULUG‘BEK INOYATOVGA OVOZ BERING!

Tadbirkorlar va ishbilarmonlar harakati 
— O‘zbekiston Liberal-demokratik parti-
yasining XI s’ezdida nomzodimiz Shavkat 
Miromonovich Mirziyoyev uzoq yillar 
davomida yig‘ilib qolgan, jamiyatda o‘z 
yechimini kutayotgan tizimli muammolar 
va voqelikni chuqur tahlil qilib, tarixan 
qisqa vaqtda O‘zbekiston davlatchiligida-
gi mavjud muammolarni hal etish borasi-
da amalga oshirilgan keng ko‘lamli islo-
hotlar bilan bir qatorda, kelgusi yetti yil 
ichida amalga oshirilishi lozim bo‘lgan 
ustuvor maqsad va yo‘nalishlar, strategik 
vazifalarni bayon etdi. Ular, shubhasiz, 
bugundan qurilayotgan kelajagimiz, bar-
po etiladigan ertangi kunimiz qiyofasini 
aniqlab beradi.

Ushbu strategiyaning eng ustuvor 
yo‘nalishi har bir insonga o‘z salohiyatini 
ro‘yobga chiqarish uchun munosib sha-
roit yaratishdan iborat.

SIFATLI BILIM, 
TA’LIM VA TARBIYA — 

YANGI O‘ZBEKISTONNING 
MUSTAHKAM POYDEVORI

Yangi O‘zbekiston aynan maktab ostonasidan, 
ta’lim-tarbiya tizimidan boshlanadi, mamlakat taraqqiyo
ti ilm-fan va innovatsiyaga tayanadi. Zero, maktabgacha 
ta’lim va maktab ta’limi, oliy va o‘rta maxsus ta’lim tizimi 
hamda ilmiy-madaniy muassasalarni Uchinchi Renes-
sansning to‘rt uzviy halqasi, bog‘cha tarbiyachisi, 
maktab muallimi, professor-o‘qituvchilar va ilmiy-ijodiy 
ziyolilarimiz esa yangi Uyg‘onish davri, globallashuv 
davrida mamlakatimiz raqobatbardoshligining to‘rt 
tayanch ustunidir.

Shu munosabat bilan nomzodimiz Shavkat 
Mirziyoyev dasturida bu yo‘nalishda quyidagi 
vazifalar ustuvor, deb belgilandi.

Birinchidan, 2030-yilga qadar maktabgacha ta’lim-
ga bo‘lgan ehtiyojni to‘liq qoplab, qamrovni 100 foizga 
yetkazish va bog‘chalarning moddiy-texnik bazasini 
rivojlantirish. Ushbu maqsadda:

- 7 foizlik stavkada 10 yil muddatga kredit berish 
uchun imkoniyat yaratilib, ishlab chiqarish korxonala-
rining bog‘cha qurishga sarf etiladigan xarajatlarini 
soliqlardan to‘la ozod qilish tartibi ishlab chiqiladi;

- 2030-yilga qadar qo‘shimcha 2 mingta bog‘cha 
qurish choralari ko‘riladi;

- ehtiyojmand oilalar farzandlari uchun bog‘cha, 
jumladan, xususiy bog‘cha xarajatlarini davlat tomoni-
dan qoplab berish tartibi joriy etiladi;

- har bir bog‘chani kompyuter sinfi bilan ta’min-
lash choralari ko‘riladi. Bu o‘z navbatida bolalarni erta 
yoshdan boshlab zamonaviy axborot texnologiyalariga 
o‘rgatishga va ularning kelajakda yuksak salohiyatga 
ega bo‘lishiga xizmat qiladi.

Shuningdek, bog‘cha va maktablar infratuzilmasini 
rivojlantirish, jumladan, filtrlangan ichimlik suv, sanitari-
ya-gigiyena infratuzilmasi bilan to‘liq ta’minlash ham-
da bolalarning sog‘lom ovqatlanishiga ko‘maklashish 
maqsadida ularga oqsil, vitamin va minerallar bilan 
boyitilgan sut va yod bilan to‘yintirilgan non mahsulotlari 
berilishi yo‘lga qo‘yiladi.

Ikkinchidan, maktablarda qo‘shimcha 2,5 million 
o‘quvchi o‘rnini yaratgan holda ta’lim sifati tubdan 
yaxshilanadi. Shu maqsadda:

- “Yiliga 500 ming o‘quvchi o‘rni” dasturi ishlab 
chiqilib, amalga oshiriladi;

- xususiy ta’limga qo‘shimcha yengilliklar berilib, 
davlat-xususiy sheriklik tamoyili asosida maktablar 
qurish keng joriy etiladi;

- boshlang‘ich sinf o‘quvchilari ta’lim planshetlari 
bilan to‘liq ta’minlanadi va buning uchun zarur moliyaviy 
imkoniyatlar yaratiladi;

- chekka hududlarda “maktab avtobuslari” bepul 
yo‘lga qo‘yiladi;

- 2030-yilgacha barcha tuman va shaharlarda 
“Iste’dod — Intilish — Istiqbol” nomli ixtisoslashtirilgan 
maktablar tashkil etilib, ularda Prezident maktablaridan 
kam bo‘lmagan sharoit yaratiladi va ehtiyojmand oilalar 
farzandlari uchun 70 foiz kvota ajratiladi;

- barcha maktablarga “til egalari” bo‘lgan o‘qituvchi-
lar jalb qilinadi, bu maqsadlarga har yili 200 milliard so‘m 
mablag‘ ajratish choralari ko‘riladi. Zero, xorijiy tillarni bilish 
— yoshlarimiz uchun dunyo eshiklarini ochadigan kalit.

Uchinchidan, oliy ta’lim va ilm-fan tizimlarini ilg‘or 
xorijiy tajriba asosida rivojlantirish. Shu maqsadda:

- dunyodagi “Top-500”ga kiradigan chet el oliy

gohlari bilan hamkorlikda kamida 50 ta qo‘shma o‘quv 
dasturi va “ikki diplomli tizim”ni (“double degree”) 
joriy etish asosiy vazifa bo‘ladi. Bugungi kunda jahon-
ning (AQSH, Germaniya, Fransiya, Italiya, Finlandiya, 
Niderlandiya, Turkiya, Rossiya, Indoneziya, Isroil va 
boshqa qator davlatlar) nufuzli oliy o‘quv yurtlari bilan 
hamkorlikdagi “double degree” ta’lim dasturlari aso-
sida o‘qitish qamrovi kengaymoqda. Bu jamiyatimiz va 
davlatimiz taraqqiyotiga xizmat qiluvchi zarur mutaxas-
sisliklar bo‘yicha kadrlar tayyorlashni yo‘lga qo‘yish va 
ta’lim sifatini oshirishga xizmat qilmoqda;

- biotexnologiya, sun’iy intellekt va boshqa yuqori 
texnologik yo‘nalishlarda iste’dodli yoshlarni eng nufuzli 
xorijiy oliygohlarga davlat hisobidan o‘qishga yuborish 
bo‘yicha 200 million AQSH dollarilik dasturlar amalga 
oshiriladi. Ushbu tashabbuslar dunyoning aksariyat 
mamlakatlari “To‘rtinchi sanoat inqilobi” arafasida tur-
gan bir paytda O‘zbekistonning raqobatbardoshligini 
oshirishga xizmat qiladi;

- ilm-fan va innovatsiyalarni rivojlantirishga 1 milliard 
AQSH dollari ajratilishi uchun moliyaviy imkoniyatlar 
yanada kengaytiriladi.

Shuningdek, madaniyat, san’at va adabiyot vakil-
lari, ma’naviyat sohasi xodimlari, barcha ziyolilarning 
mashaqqatli va sharafli mehnatini qadrlash va rag‘bat-
lantirish bo‘yicha qo‘shimcha choralar ko‘rib boriladi.

Nomzodimiz Shavkat Mirziyoyev tomonidan ilgari 
surilgan ushbu tashabbuslar mamlakatimizning inno-
vatsion rivojlanish yo‘lidan jadal harakatlanishi, “bilim-
lar iqtisodiyoti” hamda “raqamli iqtisodiyot”, “axborot 
jamiyati” shakllantirilishiga erishishning muhim va zarur 
shartlari sirasiga ham kiradi. Zero, kelajagini o‘ylagan, 
jahon taraqqiyotidan ortda qolishni istamagan davlat-
lardan nafaqat o‘zgarishlar falsafasini anglash qobili-
yati, balki ularning hayotimizga kirib kelish sur’atlarini 
hisobga olgan holda mobillik, tezkorlik, keng ko‘lamli 
ishlarni kechiktirmasdan amalga oshirish talab qilinadi.

SOG‘LOM VA BARKAMOL
MILLATGINA 

BUYUK ISHLARGA QODIRDIR

So‘nggi yillarda Yangi O‘zbekistonda barcha uchun 
malakali tibbiyotni yaratish, sog‘liqni saqlash tizimini 
aholiga qulay tarzda yangilash, mamlakatimizni aholisi 
o‘rtacha umr ko‘rish darajasi yuqori bo‘lgan ilg‘or dav-
latlar qatoriga kiritish borasida keng ko‘lamli islohotlar 
amalga oshirildi.

Bu boradagi izchil islohotlarni sifat jihatdan yangi 
bosqichga chiqarish uchun nomzodimiz dasturida 
quyidagi ustuvor vazifalar belgilangan.

Birinchidan, aholi o‘rtasida ijtimoiy ahamiyatga 
molik kasalliklarni barvaqt aniqlash va ular bilan kasal-
lanish ko‘rsatkichlarini keskin kamaytirish choralarini 
ko‘rish. Shu maqsadda:

- 2030-yilga qadar onalar va bolalar o‘limi, bolalar 
o‘rtasida irsiy kasalliklarni kamida 2 barobar qisqarti-
rish, onkologik, yurak-qon tomir, diabet, nafas yo‘llari 
va yuqumli kasalliklar bo‘yicha erta o‘limni esa 2,5 
barobar kamaytirish sohadagi eng asosiy vazifalardan 
biri bo‘ladi;

- sil bilan kasallanish darajasini keskin kamaytirish 

uchun zarur imkoniyatlar ishga solinadi;
- jigar sirroziga olib keluvchi “Gepatit S” kasalligini 

100 foiz davlat hisobidan davolash yo‘lga qo‘yiladi.
Ikkinchidan, 2030-yilga qadar tibbiyotga budjetdan 

ajratiladigan yillik mablag‘ hajmini 2 karra oshirib, 6 
milliard AQSH dollariga yetkazish va aholini kafo-
latlangan tibbiy xizmat bilan qamrab olish darajasini 
yanada kengaytirish. Bu yo‘nalishda:

- 2024-yildan birlamchi bo‘g‘in orqali eng ko‘p 
uchraydigan 10 ta kasallikni davolash va 6 ta tibbiy 
xizmatdan iborat kafolatlangan tibbiy paketni aholiga 
bepul taqdim etish bo‘yicha zarur choralar ko‘rish;

- tug‘ish yoshidagi va homilador ayollar, bolalarga 7 
turdagi vitaminlar, yod va foliy kislotasini bepul tarqatish 
ishlarini davom ettirish;

- 350 ming diabet, 1,5 million yurak-qon tomir 
kasalligi bor bemorlarni davolash bilan to‘liq qamrab 
olish;

- har yili yurak nuqsoni bor 5 ming bolani va ko‘rish 
qobiliyatini yo‘qotish ehtimoli yuqori bo‘lgan 10 ming 
chaqaloqni bepul davolash;

- sog‘liqni saqlash tizimini to‘liq raqamlashtirish va 
tibbiy sug‘urta tizimi joriy etish nazarda tutilgan.

Uchinchidan, onkologik bemorlar davolanishi va 
sog‘ayib ketishi uchun zarur sharoitlar yaratib, ularning 
odatiy hayotga qaytishiga ko‘maklashish. Jumladan:

- onkologik kasalligi bor 120 ming bemorni davolash 
bilan to‘liq qamrab olish;

- onkologik bemorlar hayotini saqlab qolish maqsa-
dida o‘zak hujayralarini transplantatsiya qilish amaliyo
tini yo‘lga qo‘yish;

- ehtiyojmand oilalarning onkologik kasalligi bor 
farzandlarida o‘zak hujayralarini transplantatsiya qi
lish xarajatlarini to‘liq davlat hisobidan qoplash uchun 
moliyaviy resurslar jalb qilish bo‘yicha zarur choralar 
ko‘riladi.

IJTIMOIY XIZMATLAR 
SOHASINI KENGAYTIRISH VA 

KAMBAG‘ALLIKNI 
QISQARTIRISH — BARQAROR 

RIVOJLANISH GAROVI

Mazkur maqsadda partiya tomonidan ko‘rsatil-
gan nomzod dasturida quyidagi ustuvor vazifalar 
belgilangan.

Birinchidan, har bir mahallada professional ijtimoiy 
xodimlar faoliyatini va ijtimoiy xizmatlarni manzilli asosda 
ko‘rsatish tizimini yo‘lga qo‘yish. Bunda:

- og‘ir hayotiy ahvolga tushgan yoki tushish xavfi 
yuqori bo‘lgan har bir oila bo‘yicha alohida “ijtimoiy xiz
mat ishi” yuritish tartibini ishlab chiqish. Ushbu oilalarda 
sharoitni yaxshilash, ularga davolash, dorilarni yetka-
zish, farzandlarini bog‘cha va maktabga joylashtirish, 
moddiy yordam berish kabi ijtimoiy xizmatlar ko‘rsatish 
manzilli choralarini amalga oshirish belgilangan;

- tumanlarda ijtimoiy xizmatlarni “yagona darcha” 
tamoyili asosida ko‘rsatadigan ijtimoiy xizmatlar markaz
lari, psixolog, huquqshunos, ijtimoiy xodimdan iborat 
“mobil guruhlar” faoliyatini yo‘lga qo‘yish;

- bolalarni vasiylikka olish tizimi, vasiylarni tanlash 

mezonlari va monitoring qilish tartibini qayta ko‘rib 
chiqish ko‘zda tutilgan.

Ikkinchidan, nogironligi bo‘lgan shaxslarni 
qo‘llab-quvvatlash bo‘yicha yangi tizim yaratiladi. Jum-
ladan:

- ortopediya, reabilitatsiya, tibbiyot va dori vosita-
larini nogironligi bo‘lgan shaxslarning o‘zi tanlaydigan, 
davlat esa, faqat pulini to‘lab beradigan tizim joriy 
etiladi;

- protez-ortopediya buyumlari bilan ta’minlash 
uchun yo‘naltiriladigan mablag‘larni hozirgi 80 mil-
liard so‘mdan 250 milliard so‘mga ko‘paytirish ushbu 
yo‘nalishda ustuvor vazifa bo‘ladi;

- nogironlikni belgilash bo‘yicha hozirgi tibbiy mo
deldan ijtimoiy modelga o‘tish uchun zarur choralar 
ko‘riladi. Bunda ishlash istagidagi nogironligi bo‘lgan 
shaxslarga zarur sharoitlar yaratiladi;

- nogironligi bo‘lgan shaxslarni mehnat bozorida 
talab yuqori bo‘lgan kasblarga bepul o‘qitish hamda 
ularni biznesga jalb qilib, daromad topishga o‘rgatgan, 
mahsulotini realizatsiya qilishga ko‘maklashgan tadbir-
korlarga imtiyoz va afzalliklar berish yo‘lga qo‘yiladi;

- nogironligi bor oila a’zosiga qarovchi ehtiyojmand 
insonlarga ish haqi to‘lash tizimi joriy qilinadi.

Uchinchidan, Yangi O‘zbekistonni ayollari hayotdan 
rozi bo‘lib, baxtli-saodatli yashaydigan mamlakatga 
aylantirishga ustuvor ahamiyat beriladi. Bu borada, 
xususan:

- xotin-qizlarning huquq va manfaatlarini, sifatli ta’lim 
olishini ta’minlash, iqtisodiy, ijtimoiy va siyosiy faolligini 
oshirish, gender tenglik masalalari bundan buyon ham 
eng asosiy vazifa bo‘lib qoladi;

- qiyin ahvolga tushib qolgan xotin-qizlar uchun 
huquqiy va psixologik yordam ko‘rsatish xizmati ken-
gaytiriladi;

- zo‘ravonlikka uchragan ayollarni ijtimoiy 
qo‘llab-quvvatlash bo‘yicha “Call-markazlar” tashkil 
qilinadi;

- tug‘uruq ta’tilidagi ayollar uchun onlayn ishlash 
tizimi joriy etiladi.

To‘rtinchidan, qadrli otaxon va onaxonlarimizning 
sog‘lig‘ini tiklash, mazmunli dam olishi uchun qo‘shim-
cha sharoitlar yaratish bo‘yicha maxsus dastur qabul 
qilinadi. Bunda:

- yurtimizdagi uch milliondan ortiq nuroniylar har 
yili bepul tibbiy ko‘rikdan o‘tkazilishi, shifoxona va si-
hatgohlarda davolanishi, ular uchun yurtimiz bo‘ylab 
sayohatlar tashkil etilishi bo‘yicha barcha sharoitlar 
yaratilishi;

- keksalarga malakali tibbiy xizmat ko‘rsatish uchun 
oilaviy shifokorlik punktlari va poliklinikalarni qo‘shimcha 
uskunalar bilan ta’minlash choralari ko‘rilishi;

- “Uch avlod uchrashuvlari”, “Otalar jasorati — ibrat 
namunasi”, “O‘nta yoshga — bir nuroniy” harakati kabi 
ma’naviy-tarbiyaviy ishlar yanada kuchaytirilishi belgi-
lanmoqda.

Beshinchidan, mamlakatimizda kambag‘allikni qis-
qartirishga qaratilgan siyosat izchil davom ettiriladi. 
Jumladan:

- 3 million yoshning mehnat qobiliyatini ishga solish 
orqali ularni kambag‘allik changalidan olib chiqish;

- ijtimoiy qo‘llab-quvvatlashga oid dasturlar 
kambag‘al aholi bilan birga daromadi past bo‘lgan 
qatlamlarni ham qamrab oladigan tizim yaratish;

- tadbirkorlarga “ijtimoiy sheriklik” asosida kam-
bag‘al toifa uchun bandlik dasturlarini amalga oshirish-
da qo‘shimcha imtiyoz va rag‘batlar berish, bunga har 
yili kamida 1 milliard AQSH dollarini yo‘naltirish asosiy 
vazifa bo‘ladi.

Oltinchidan, har bir oila o‘z uy-joyiga ega bo‘lishi 
uchun zarur sharoitlar yaratiladi.

Oldimizdagi yetti yildagi asosiy vazifa — 15 milliard 
AQSH dollari yo‘naltirish hisobiga qo‘shimcha 1 mil-
lion xonadonli uy-joylar qurilishini ta’minlash. Quri
lish-pudrat tashkilotlari hamda aholiga arzon va uzoq 
muddatli kreditlar taqdim etish tartibini ishlab chiqishdi.

Aziz saylovchilar!
Muxtasar aytganda, partiyamizdan ko‘rsatilgan 

nomzodning saylovoldi dasturida belgilangan barcha 
maqsad va yo‘nalishlar xalqimizning farovon va baxtli 
hayot kechirishi hamda turmushidan rozi bo‘lib yashashi 
uchun xizmat qiladi.

Ijtimoiy sohadagi islohotlar davomiyligini, 
xalqimizning turmush sifati yanada oshishini is-
tasangiz, Tadbirkorlar va ishbilarmonlar harakati 
— O‘zbekiston Liberal-demokratik partiyasidan 
nomzod Shavkat Mirziyoyevga ovoz bering!

Mavluda XO‘JAYEVA,
Oliy Majlis Qonunchilik palatasi deputati,

O‘zLiDeP fraksiyasi a’zosi,
Shahnoza XOLMAHMATOVA,

Oliy Majlis Qonunchilik palatasi deputati,
O‘zLiDeP fraksiyasi a’zosi.

USTUVOR MAQSADIMIZ – INSONGA O‘Z 
SALOHIYATINI RO‘YOBGA CHIQARISH UCHUN 

MUNOSIB SHAROIT YARATISH!

TADBIRKORLAR VA ISHBILARMONLAR HARAKATI —  O‘ZBEKISTON LIBERAL-DEMOKRATIK 
PARTIYASIDAN NOMZOD SHAVKAT MIRZIYOYEVGA OVOZ BERING!



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 586 nusxada chop etildi. Buyurtma 315. Hajmi 2 bosma taboq, bichimi A-2

4 Shaxs va jamiyat 2023-yil 10-iyun, 
shanba

Yonimizdagi odamlar

Rafiq aka tongdan ishga 
kelib, kechasi chop etilgan 
viloyat gazetalari taxlamlarini 
mutasaddi tashkilotlarga tarqatib 
kelardi. Hatto bir necha marta 
“Zarafshon”ni viloyat hokimi
ning shaxsan qo‘liga berdim”, 
deya faxrlanib yurgani esimiz-
da. Ko‘pni ko‘rgan inson sifa-
tida yosh jurnalistlarga hayotiy 
tajribalarini o‘rgatar, beminnat 
maslahatlarini berardi. U o‘z 
ishini yaxshi bilar va undan hech 
kim nolimasdi. “Zarafshon” yoki 
"Самаркандский вестник"ning 
falon yili chiqqan, falon sonidan 
topib bering, deya tahririyat-
ga kelgan odamlarning hojatini 
chiqarishdan charchamasdi. 

R.Azizov 1942-yilning 12-iyunida 
Samarqand tumanining O‘rtashiq 
qishlog‘ida tug‘ilgan. Shu yerda-
gi 16-maktabni bitirib, 1961-yilda 
harbiy xizmatni o‘tab keldi. 

Rafiq aka dastlab Samarqand 
shahridagi “Gelion" va Xovrenko 
nomli korxonalarda ishladi. Bir 
necha yil Samarqand tumani 
markaziy shifoxonasida hay-
dovchilik qildi. 

- Men Matbuot uyiga 
Q.Qodirov rahbarlik qilgan payt
da kelgan edim, - deydi Rafiq 
bobo. – Keyinchalik bu vazifada 
T.Mardanyan, Akobir Islomov, 
Sh.Mardiyev, G.Nurmatova, 
V.Otaxonov, F.Abduraupov ham-
da O‘.Niyozovlar ishlaganida 
faoliyat olib borganmiz. Bu vaqt 
orasida viloyat gazetalarining 
muharrirlari ham o‘zgardi. Ulardan 
ko‘p narsa o‘rgandim. Masalan, 
“Zarafshon” gazetasi muharrirlari 
L.Hamroyev, A.Muxtorov, M.Nu-
riddinov, H.Temirov, F.Toshev, 
"Самаркандский вестник" gaze-
tasi muharrirlari V.Xodasevich, 
L.Korsunskiy, V.Shegolixin, V.Pus-

tavalovlar bilan ishlagan davrlar-
im hech yodimdan chiqmaydi. 
Deyarli barcha jurnalistlar bilan 
do‘st edik. Jumladan, taniqli ijod-
korlar M.Najmiddinov, O.Xo‘jayev, 
V.Jidkov, V.Tixonov, I.Kireyeva, 
J.Tursunov, A.Hayitov, Krujilinlarni 
yoddan chiqarib bo‘ladimi?! Ular 
bilan bog‘liq xotiralarim juda ko‘p. 

Bugungi kunda viloyat Mat-
buot uyida xo‘jalik ishlariga 
mas’ul bo‘lib ishlayotgan Ahror 
Jalolov ham u kishining yaqin 
shogirdlaridan hisoblanadi. 

- Mana, qariyb 22 yil bo‘lib-
diki, Rafiq akadan eshitgan o‘git 
va maslahatlarga amal qilib, kam 
bo‘lgani yo‘q, - deydi Ahror aka. 
– Ustoz ko‘pni ko‘rgan inson, 
tanishlarim ko‘p. Tahririyat-
ga keladigan turli xarakterdagi 
insonlar bilan qanday muomala 
qilish kerakligini yaxshi bilardi. 
Ularga "Mana bu gazetalarni 
oling-da, uyda o‘qib, musho-
hada qiling, kam bo‘lmaysiz", 
deya hammani gazeta o‘qishga 
undardi. 

Rafiq Azizov hazilkash, ko‘p 
narsadan xabardor bo‘lganli-
gi uchun ham xizmat safariga 
ketgan jurnalistlarni so‘rab 
kelgan murojaatchilar bilan 
suhbatlashib, shu yerning o‘zi-

dayoq muammosiga yechim 
topib berishga harakat qilardi. 
"Rahmat" deya murojaatchi 
ketgach, "Rafiq aka, endi sizning 
gapingizga kirib biror idorani 
taqillatib, redaksiyadan aytgandi, 
kelaverdim desa, nima bo‘la-
di?", desak, "Hechqisi yo‘q, bu 
odamning muammosi ana shu 
idorada bitadi, bo‘lmasa, ertaga 
uzoq tumandan yana falonchi-
ni so‘rab sarson bo‘lardi", deb 
kulib qo‘yardi oxirida. Rafiq bobo 
umr yo‘ldoshi Mavjuda opa bilan 
3 qizni voyaga yetkazishdi. 30 ga 
yaqin nevara va evaralari bor.

Rafiq bobo Azizovni qutlug‘ 
yoshi bilan tabriklab, xonadoni
dan tinchlik, qut-baraka ari-
masligini tilaymiz.

D.TO‘XTAYEV.

Jahon xalqlari tarixi sahifalari
da yangi rus adabiyoti asoschisi 
sifatida e’tirof etiladigan Pushkin 
1799-yil iyun oyida dvoryan oilada 
dunyoga keldi. Dastlabki ta’limni 
o‘sha davr odatiga ko‘ra, uyida ola-
di va uning tarbiyasi bilan ota-onasi 
taklifiga asosan Yevropadan kelgan 
o‘qituvchilar shug‘ullanadi. Darslar-
da unchalik tirishqoq bo‘lmagan 
Aleksandr asta-sekin kitob o‘qishga 
qiziqadi, yetti yoshida Moler, La-
fonten, Volter kabi ijodkorlar asar-
larini o‘qib, fransuz tilida kichik ko-
mediya, masal yozadi, hatto poema 
yozishga harakat qiladi. 1811-yilda 
Sarskoye selo litseyi tashkil qilin-
ganda Pushkin unga qabul qilinadi. 
O‘shanda u 12 yoshda edi. Lit-
seydagi qattiqqo‘llik, talabchanlik, 
fanlarning qat’iy tartibda o‘qitilishi 
jarayonida Pushkin badiiy adabiyot 
bilan shug‘ullanishga vaqt topardi. 
1814 yilda “Yevropa axborotnoma-
si” jurnalida uning dastlabki she’ri 
e’lon qilindi. Litseyda tahsil olish 
davrida Pushkin taniqli shoirlar, 
davlat arboblari bilan tanishdi, ular 
bilan do‘stlashdi. Adabiyotga qizi
qish uni litseyni tugatgach, xorijiy 
ishlar kollegiyasida ishlaganida ham 
tark etmadi.

1819-yilda dekabristlarga yaqin 
“Yashil lampa” jamiyati orqa-
li Pushkin siyosiy olamga kirib 
bordi. Endi uning ijodida erkinlikni 
ulug‘lash, hurfikrlilik bo‘y ko‘rsa-
ta boshladi. Rossiyada erkinlik 
shabadalari ta’sirida yozilgan 
“Chaadayevga”, “Qishloq” kabi 
she’rlari hukumatga yoqmay, 
uning xizmatini janubga ko‘chi
rishadi. Bunga qadar Pushkin 
“Ruslan va Lyudmila” poemasini 
yozib tugatadi. 1820-yilda Pushkin 
Kavkazda, keyin Qrimda bo‘ladi. 
Bu davrda uning ijodi “Bog‘chasa-
roy fontani”, “Kavkaz asiri”, “Yev-
geniy Onegin” kabi asarlar bilan 
boyidi. U surgun davrida Odes-
sada, Mixaylovsk qishloqlarida 
bo‘ladi. Bu davrdagi hayot uni 
“Boris Godunov” tragediyasi bilan 
siylaydi. 1830-yilda surgundan 
qaytgan Pushkin sevgilisi Nata-
lya Goncharova bilan turmush 
quradi. 1831-yilda shoir “Pyotr 
tarixi”ni yozish uchun xizmatga 
qabul qilinadi. Ammo Pushkin 
Yemelyan Pugachyov qo‘zg‘olo-
niga qiziqib qoladi. U o‘z romani 
uchun material to‘plash maqsadi-
da kichik ekspeditsiyalar uyushti-
radi. Bu asarni yozish barobarida 

“Baliqchi va baliq haqida ertak”, 
“O‘lik shohbekach va yetti baho-
dir haqida ertak”, «Pop va uning 
xizmatkori Balda haqida ertak» , 
«Shoh Sulton haqida ertak», «Oltin 
xo‘rozcha haqida ertak» kabi 
ertaklar, “Mis chavandoz” poe-
masini, “Pikovaya dama” asarini, 
keyinchalik “Kapitan qizi” romanini 
o‘quvchilariga havola etdi.

Pushkin tabiatan inson taqdiri-
ga ishonuvchan bo‘lib, hayotidagi 
voqealarni shu asosda baholashga 
harakat qiladi. Pushkin bilan Mixay
lovskda tanishgan va do‘st bo‘lib 
qolgan Aleksey Nikolayevich Vulf 
bu haqda qiziqarli xotiralar qoldir-
gan: “…Taxminan 1818-yilda, shoir 
Peterburgdaligida yaqin do‘stlari-
dan biri bilan o‘sha paytlar poytaxt
da dong‘i chiqqan folbinga boradi 
va u Pushkin taqdiridagi mash’um 
voqeani bashorat qiladi. Ularning 
kaftini ochib ko‘rgan afsungar ikki
sini ham bevaqt o‘lim kutayotganini 
aytadi. Ertasi kuni Pushkinning 

o‘sha do‘stini – gvardiya polklaridan 
birining rota komandirini boshqa bir 
unter-ofitser bo‘g‘izlab qo‘yadi.

Pushkin folbinlarning bashorati-
ga shu qadar ishonar ediki, piro-
vardida, taniqli amerikalik Tolstoy 
bilan duelga chiqishga tayyorgarlik 
ko‘rar ekanmiz, nishonni mo‘ljallab 
har otganda: “Bu meni o‘ldira ol-
maydi, mallasoch o‘ldiradi, jodu-
gar shunday bashorat qilgan”, deb 
qayta-qayta takrorlardi – xuddi 
shunday, Dantes mallasoch edi”.

1937-yil Pushkin uchun og‘ir 
keldi. Bu yil bundan o‘n to‘qqiz yil 
oldingi bashoratning amalga oshish 
yili bo‘ldi. Turmush o‘rtog‘ining opa-
siga uylangan Jorj Dantes Natalya 
Goncharova haqida bo‘lmag‘ur 
gaplar tarqatadi. Bu Pushkin va uning 
orasidagi adovatni kuchaytiradi va 
duel bilan yakun topadi. 1837-yil 
10-fevralda Qora daryo bo‘yida bo‘lib 
o‘tgan duel buyuk shoirning umriga 
nuqta qo‘yadi. Boshqacha aytganda, 
lo‘lining mash’um bashorati haqiqat-
ga aylanadi.

Oradan asrlar o‘tsa-da, bu 
voqea adabiyot ixlosmandlari 
xotirasidan o‘chmagan. Shoir 
umrining o‘zi aytganday yakun 
topishi kishini o‘ylashga majbur 
qiladi, hayratga soladi. Adabiyot 
ilmining yirik bilimdoni V.Belins-
kiy ta’biri bilan aytganda, “Har 
bir davr u haqida o‘z fikr-mulo-
hazalarini aytadi, uni qanchalar 
to‘liq tushunsalar ham o‘zlaridan 
keyingi davrlarga yanada yangiroq 
va haqqoniyroq fikrlarni qoldiradi. 
Hech bir davr hech qachon ham-
masini aytib tugata olmaydi…”.

Balki shundaydir. Zero, hayot 
sir-sinoatlarga boy.

Egamberdi IMOMOV,
mehnat faxriysi.

Ha, keyingi vaqtda telefon yoki 
ijtimoiy tarmoqlar orqali shu kabi 
xabarlarning ko‘p tarqatilayot-
ganiga guvoh bo‘lyapmiz. Diqqat-
li tomoni, bu ishlarning ortida 
turganlar nafaqat sizning moddiy 
boyligingiz, balki tafakkuringiz-
ga ham ega chiqishga harakat 
qilmoqda. Ularning asosiy maqsa-
di sizu bizning ongimizni yolg‘on 
axborotlar bilan to‘ldirib, o‘z maq
sadlari yo‘lida xizmat qildirishdir. 
Bunday axboriy hujumlardan 
himoyalanish uchun esa har biri
miz media savodxon bo‘lishimiz, 
axborot xurujiga qarshi immunitet 
hosil qilishimiz zarur. 

Aytaylik, media savodxon inson 
yuqorida aytilgan xabarni olsa, 
nima qilardi? U birinchi navbatda 
hukumat tomonidan pul mablag‘i 
bu tartibda tarqatilmasligini biladi. 
Gumonini tasdiqlash uchun u 
xabardagi ma’lumotni hukumat-
ning rasmiy saytlari va manbaalari 
orqali tekshirib ko‘rishi mum-
kin. Shundan so‘ng u yaqinlarini 
ogohlantiradi. 

Yaqinda Samarqand shahrida 
“Yangi media ta’lim markazi” NNT  
tomonidan “Yosh jurnalistlarning 
media va axborot savodxonli
gini oshirish, zamonaviy kontent 
tayyorlash va jurnalist surishtiruvi 
o‘tkazish ko‘nikmalarini rivoj
lantirish” mavzusida o‘tkazilgan 
seminar-trening ham ayni masa
laga qaratilganligi bilan ahamiyatli 
bo‘ldi.

Unda jurnalist va sohaga 
havaskor yoshlar fuqarolarning 
media savodxonligini oshirish-
ga ko‘maklashish, auditoriyaga 
aniq, tezkor va sifatli axborotlarni 
yetkazishda faktcheking vosita-
laridan foydalanish, foydali kon-
tent tayyorlash borasidagi ilg‘or 
tajribalarni o‘zlashtirib, mahorat 
oshirishdi. Ikki bosqichli treningda 
ishtirokchilar axborotning birinchi 
manbasini topish, jurnalistik su
rishtiruv o‘tkazish, shaxsiy ma’lu-
motlarni himoya qilish singari 
muhim yo‘nalishlarda ham ko‘nik-
ma hosil qilishdi.

Aytish mumkinki, ayni amaliy-
ot viloyatimizda yosh faktcheker 
jurnalistlar jamoasini shakllanti-
rish va shu orqali fuqarolarning 
xolis axborotga bo‘lgan ehtiyojini 
qondirishda muhim qadam hi
soblanadi.

Munisa SHAMSIYEVA.

O‘zimizning Rafiq aka
80 yoshga kirganmish

Dilkash, hazilkash insonlar bilan suhbatlashsang, 
dam olasan, hordig‘ing chiqadi. Ertalabdan qiziqar­
li hangomalarni eshitib miriqib kulsang, kuni bilan 
yaxshi kayfiyatda yurasan. Bugungi “Zarafshon" va 
“Самаркандский вестник” gazetalari birlashgan 
tahririyatida 35 yil davomida xo‘jalik ishlari bo‘yicha 
mas’ul bo‘lib ishlagan Rafiq aka Azizov ana shunday 
dilkash insonlardan biri. 

Mash’um bashorat
yoxud buyuk ijodkor qismati

Tarixda nomi abadiyatga daxldor insonlar ko‘p. Ularning 
ba’zilari oldindan turli ishoralar, belgilar bilan tug‘iladi, 
ayrimlarining taqdiri oldindan ma’lum bo‘ladi. Boborahim 
Mashrabning g‘azallarida uning Mahmud Qatag‘on qo‘lida 
qatl etilishi oldindan bashorat qilingani haligacha kishini 
hayratga soladi. O‘z o‘limini oldindan aytgan ana shunday 
buyuk shaxslardan biri Aleksandr Sergeyevich Pushkin edi.

Yaqinda telegramimga ustozimdan xabar keldi. Unda 
ko‘rsatilgan ilova bo‘yicha saytga o‘tib, hukumat tomoni-
dan berilayotgan yordam pulini olish so‘ralgan edi. Bu kabi 
xabarlar yolg‘onligi, firibgarlar tomonidan tayyorlangan 
tuzoq ekanligini bilganim uchun ilovani o‘chirib yubordim. 
Ammo dugonam bundan bexabar ekan...

Media savodxon fuqaro 
nima qilgan bo‘lardi?

12-IYUN
Mansur NOSIROV – (1936-

2005) Samarqand tumanida tug‘il-
gan. Kulol. O‘zbekiston Respublikasi 
san’at arbobi.

14-IYUN
Izzatulla NURIDDINOV – 

1951-yilda Kattaqo‘rg‘on tumani-
da tug‘ilgan. Fizika fanlari doktori, 
professor.

Nigina O‘KTAMOVA - 2003-yil-
da Ishtixon tumanida tug‘ilgan. 

O‘zbekiston tarixida xotin-qizlar 
o‘rtasida boks bo‘yicha birinchi 
jahon chempioni.

15-iyun
Abdurashid ERGASHEV – 

1941-yilda Qo‘qonda tug‘ilgan. 
O‘zbekiston xalq artisti.

18-IYUN
Ahtam HOTAMOV – 1949-yil-

da Samarqand shahrida tug‘il-
gan. Fizika-matematika fanlari 
doktori.

SHU OYDA TAVALLUD TOPGANLAR

REKLAMA, E’LONLAR, BILDIRISHLAR
DA’VOLAR BO‘LSA...

Urgut tumanidagi “O‘RAMAS SA-
VDO SERVIS” mas’uliyati cheklangan 
jamiyati (STIR: 201420334) o‘z ustav 
fondini 523 681 000 (besh yuz yigirma 
uch million olti yuz sakson bir ming) 
so‘mdan 283 681 000 (ikki yuz sakson 
uch million olti yuz sakson bir ming) 
so‘m kamaytirib, 240 000 000 (ikki yuz 
qirq million) so‘m etib belgilamoqda.

Shu munosabat bilan unga bildiril-
adigan barcha da’volar gazetada e’lon 
chop etilgach, bir oy davomida qabul 
qilinadi.

Manzil: Urgut tumani “Quyial-
gar” MFY.

* * *
Payariq tumanidagi “PAXTAKOR” 

mas’uliyati cheklangan jamiyati (STIR: 
202123568) o‘z ustav fondini 251 035 
731 (ikki yuz ellik bir million o‘ttiz besh 
ming yetti yuz o‘ttiz bir) so‘mdan 96 636 
413 (to‘qson olti million olti yuz o‘ttiz olti 
ming to‘rt yuz o‘n uch) so‘m kamaytirib, 
154 399 318 (bir yuz ellik to‘rt million 
uch yuz to‘qson to‘qqiz ming uch yuz 
o‘n sakkiz) so‘m etib belgilamoqda.

Shu munosabat bilan unga bildiril-
adigan barcha da’volar gazetada e’lon 

chop etilgach, bir oy davomida qabul 
qilinadi.

Manzil: Payariq tumani “Gulis-
ton” MFY.

* * *
Urgut tumanidagi “LUTFILLO BIZ

NES BARAKA” mas’uliyati cheklangan 
jamiyati (STIR: 302118481) o‘z ustav 
fondini 447 675 375 (to‘rt yuz qirq 
yetti million olti yuz yetmish besh ming 
uch yuz yetmish besh) so‘mdan 242 
461 432 (ikki yuz qirq ikki million to‘rt 
yuz oltmish bir ming to‘rt yuz o‘ttiz 
ikki) so‘m kamaytirib, 205 213 943 
(ikki yuz besh million ikki yuz o‘n uch 
ming to‘qqiz yuz qirq uch) so‘m etib 
belgilamoqda.

Shu munosabat bilan unga bildiriladi-
gan barcha da’volar gazetada e’lon chop 
etilgach, bir oy davomida qabul qilinadi.

Manzil: Urgut tumani “Soygu-
zar” MFY.

* * *
BEKOR QILINADI

Samarqand tumanidagi Rafikov Firuz 
Rozikjonovich yakka tartibdagi tadbir-
korining (JSHSHIR: 31407986110031) 
dumaloq muhri va burchak tamg‘asi 
yo‘qolganligi sababli bekor qilinadi.

Nogironligi yoki boshqa sabab bilan yordamga muhtoj bo-
lalarni maktabgacha ta’lim tashkilotlariga qabul qilish va ularga 
ta’lim-tarbiya berish uchun avvalo, tarbiyachilar yetarli mala­
kaga ega bo‘lishi lozim. Bugungi kun davr talabidan kelib chiqib, 
viloyatda malakali va tajribali pedagoglar tomonidan bolalar 
bog‘chalari tarbiyachilariga inklyuziv ta’limni qo‘llash va sifatli 
tashkil etish borasida o‘zaro tajriba almashish yo‘lga qo‘yildi. 

Viloyat maktabgacha va maktab ta’limi boshqarmasi boshlig‘ining 
buyrug‘iga asosan maktabgacha ta’lim tashkilotlarida seminarlar 
tashkil etilmoqda.

Avvalo, tarbiyachi imkoniyati cheklangan bolani sog‘lom bolalar 
singari bir ko‘zda ko‘rishi, birdek muomala qilishi, uning imkoniyat-
larini hisobga olgan holda mashg‘ulotlar olib borishi kerak. Shu
ningdek, bolalar sog‘lig‘ida nuqsoni bor bola bilan do‘st bo‘lishi, 
unga qo‘pol muomala qilmasligi, uni ayirib qo‘ymasligi ham tajribali 
tarbiyachining to‘g‘ri ta’lim-tarbiya olib borishiga bog‘liq. 

Shuningdek, tarbiyachi imkoniyati cheklangan bolaning ota-ona-
si bilan hamkorlikda ishlashi, bolada kelajakda o‘z o‘rnini topishiga 
bo‘lgan ishonchni shakllantirishi lozim. Men Samarqand shahridagi 17, 
Oqdaryo tumani 16-davlat maktabgacha ta’lim tashkilotlarida olib bor-
gan seminar mashg‘ulotlarimda tarbiyachilarni mana shunday ko‘nik-
malarga o‘rgatyapman. Maktabgacha ta’lim tashkilotlarini inklyuziv 
ta’limga tayyorlash ishlari viloyatimizda uch yildan beri davom etyapti. 
Maqsadimiz bitta – imkoniyati cheklangan bolalar ham shu yurt farzan-
di, ularga sifatli ta’lim-tarbiya berish bizning burchimiz. 

Fazilat XUDOYBERDIYEVA,
Payariq tumani 44-davlat maktabgacha 

ta’lim tashkiloti direktori.

Bolalar bog‘chalarida 
inklyuziv ta’lim qanday 
qo‘llaniladi?

